
� Anzeige

Stadt Forst (Lausitz) 
Město Baršć (Łužyca) 
– šołtowka –

Znatecynjenje wuzwólowańskego  
zastojnstwa

dla pšawa póglědanja do wuzwólowaŕskego zapisa a dla wuźělenja 
wuzwólowaŕskich łopjenow – pśi góźbje wuzwólowanja landrota abo landrotki 

(krajnego raźca abo krajneje raźcowki) wokrejsa Sprjewja-Nysa, kaž teke 
głownoamtskego šołty abo šołtowki města Baršć (Łužyca) na 08. měrcu 2026  

a teke dowuzwólowanja na 22. měrcu 2026, buźo-li wóno notne 

1.	�Zgromadny wuzwólowaŕski zapis k tomu górjejce wum-	
jenjonemu dwójemu wuzwólowanju – źož su zapisane 
wósoby, ako maju wuzwólowaŕske pšawo na teritori-
umje wuzwólowanja w měsće Baršć –, 

	 �buźo wót 16. februara až do 20. februara 2026 zjaw-
nje lažaś

	 �w zastojnstwje města Baršć (Łužyca) we normalnem 
casu, gaž to zastojnstwo jo wótcynjone

	 pónjeźele, 16.02.2026 	 wót zeger 9:00 až do 13:00
	 wałtoru, 17.02.2026	 wót zeger 9:00 až do 12:00 	
		  a wót zeger  
		  13:30 až do 18:00
	 srjodu, 18.02.2026	 jo zastojnstwo zacynjone
	 stwórtk, 19.02.2026 	 wót zeger 9:00 až do 12:00 	
		  a wót zeger  
		  13:30 až do 16:00
	 pětk, 20.02.2026	 wót zeger 9:00 až do 13:00

	 �pód adresu: zastojnstwo města Baršć, Nowa raź-
cownja, Lipowa droga (Lindenstraße) 10-12, Bergaŕ-
ski amt (pśistup za zbrašone mimo zadorow),  03149 
Baršć (Łužyca).

	 �We tom casu mógu wósoby z wuzwólowaŕskim pša-
wom tam do togo zapisa póglědaś.

	 �Kužda wósoba z wuzwólowaŕskim pšawom móžo 
kontrolěrowaś, lěc jeje wósobinske daty we wuzwólo-
waŕskem zapisu su korektne a dopołne. Co-li wósoba 
z wuzwólowaŕskim pšawom wósobinske daty drugich 
wósobow we wuzwólowaŕskem zapisu kontrolěrowaś, 
ga musy wóna wěrnosćiwje rozkłasć, až dajo fakty, z 
kótarychž se wuznajo, až wuzwólowaŕski zapis mógał 
byś njekorektny abo njedopołny. Pšawo na kontro-
lu njepłaśi za daty wósobow z wuzwólowaŕskim pša-
wom, za kótarež jo w mjeldowańskem registeru zakaz 
dalejdaśa informacijow za paragrafom § 51 póstawk 1 
zwězkoweje mjeldowańskeje kazni (BMG) zapisany.

	 �Wuzwólowaŕski zapis wjeźo se z pomocu awtomati-
zěrowaneje procedury. Póglědanje do zapisa stanjo se 
z pomocu rědu, kótaryž słužy woglědanjeju datow.

	 �Wuzwólowaś smějo jano, chtož stoj we wuzwólowaŕs-
kem zapisu abo ma wuzwólowaŕske łopjeno.

2.	�Chtož měni, až wuzwólowaŕski zapis jo njekorektny 
abo njedopołny, ten móžo we casu wót 20. až do 16. 
dnja pśed wuzwólowanim, stakim nanejpózdźej na 20.  
februaru 2026 do zeger 13:00, protest pśeśiwo  
zapisoju stajiś we zastojnstwje města Baršć (Łužyca), 
Nowa raźcownja, Lipowa droga (Lindenstraße) 10-12, 
Bergaŕski amt, 03149 Baršć (Łužyca).

	 Protest musy se stajiś pisnje abo wustnje z protokolom.
3.	�Wósoby z wuzwólowaŕskim pšawom, kótarež stoje we 

wuzwólowaŕskem zapisu, dostanu nanejpózdźej až do 
15. februara 2026 wuzwólowaŕsku powěsć. 

	 �Na slědnem boce wuzwólowaŕskeje powěsći namakajo 
se póžedanje wó wuźělenje wuzwólowaŕskego łopjena.

	 �Chtož njejo wuzwólowaŕsku powěsć dostał, ale měni, 
až ma weto pšawo wuzwólowaś, musy protest pśeśiwo 
wuzwólowaŕskemu zapisoju stajiś, njoco-li riskěrowaś, až 
njebuźo móc swójo wuzwólowaŕske pšawo wugbaś. Wó-
soby z wuzwólowaŕskim pšawom, kótarež worduju akle 
na swójo samske póžedanje do wuzwólowaŕskego zapisa 
zapisane a kótarež su juž stajili póžedanje wó wuzwólo-
waŕske łopjeno a pódłožki za głosowanje z listom, njedo-
stanu žedneje wuzwólowaŕskeje powěsći wěcej.

	 �Chtož ma wuzwólowaŕske łopjeno za wuzwólowanje 
landrota / landrotki (krajnego raźca / krajneje raźcowki) 
wokrejsa Sprjewja-Nysa a za wuzwólowanje głowno-
amtskego šołty / šołtowki města Baršć (Łužyca), móžo 
se na tom wuzwólowanju wobźěliś pśez wótedanje 
swójogo głosa we jadnom wuzwólowańskem lokalu 
(wuzwólowańskem wobceŕku) na teritoriumje wuzwólo-
wanja, wšojadno we kótarem; abo pśez zgłosowanje z 
listom.

4. �Wuzwólowaŕske łopjeno za wuzwólowanje landrota / 
landrotki (krajnego raźca / krajneje raźcowki) wo-
krejsa Sprjewja-Nysa a za wuzwólowanje głowno-
amtskego šołty / šołtowki města Baršć (Łužyca) 	
dostanjo na póžedanje

	 4.1 �wósoba z wuzwólowaŕskim pšawom, kótaraž stoj 
we wuzwólowaŕskem zapisu,

	 4.2 �wósoba z wuzwólowaŕskim pšawom, kótaraž nje-
stoj we wuzwólowaŕskem zapisu,

	 	 �a) �gaž wóna dopokažo, až njama žedneje winy na 
tom, až jo skomuźiła ten wustajony cas k stajen-
ju póžedanja wó zapisanje do wuzwólowaŕske-
go zapisa – za paragrafom § 15 póstawk 1 sada 
1 Bramborskego wustajenja dla komunalnych 
wuzwólowanjow (až do 21. februara 2026) –, abo 
na tom, až jo skomuźiła wustajony cas k stajenju 
protesta pśeśiwo wuzwólowaŕskemu zapisoju za 
paragrafom § 20 póstawk 1 sada 2 Bramborske-
go pórěda za komunalne wuzwólowanja (až do 
20. februara 2026),

	 	 b) �abo gaž jeje pšawo na wobźělenje na tom 
wuzwólowanju jo nastało akle pó wótběgnjenju 
wustajonego casa k stajenju póžedanja wó zapi-
sanje do wuzwólowaŕskego zapisa – za paragra-
fom § 15 póstawk 1 sada 1 Bramborskego wu-
stajenja dla komunalnych wuzwólowanjow –, abo 
gaž wóno jo nastało akle pó wótběgnjenju wusta-
jonego casa k stajenju protesta – za paragrafom 
§ 20 póstawk 1 sada 2 Bramborskego pórěda za 
komunalne wuzwólowanja,

	 	 c) �abo gaž jeje wuzwólowaŕske pšawo jo se oficieln-
je pśipóznało pó stajenju protesta a wuzwólo-
wańske zastojnstwo jo akle pó wobzamknjenju 
wuzwólowaŕskego zapisa wót togo pśipóznaśa 
zgóniło.

	 �Póžedanje wó wuzwólowaŕske łopjeno mógu stajiś wó-
soby z wuzwólowaŕskim pšawom, kótarež su zapisane 
do wuzwólowaŕskego zapisa, až do 6. měrca 2026, zeger 
18:00 (za dowuzwólowanje až do pětka, 20. měrca 
2026, zeger 18:00)  we wuzwólowańskem zastojnst-
wje města Baršć (Łužyca), Nowa raźcownja, Lipowa 
droga (Lindenstraße) 10-12, Bergaŕski amt, 03149 
Baršć (Łužyca) – wustnje, pisnje abo elektroniski. 

	 �Teke e-mail Pisna forma płaśi teke pśez e-mail 	
(wahlen@forst-lausitz.de) ako doźaržana, gaž we tom 
póžedanju jo napisane połne mě, adresa a narodny źeń 
póžedarja abo póžedaŕki.

	 �To póžedanje wó wuzwólowaŕske łopjeno (slědny bok 
wuzwólowaŕskeje powěsći) dej se wótpósłaś we listo-
wej wobalce, na kótarejž jo dosć listowych markow pśi-
lipnjonych. 

	 �Cośo-li stajiś to póžedanje pśez internet, ga wužyjśo 
online-formular na internetowem boce www.forst- 
lausitz.de abo QR-code na wuzwólowaŕskej powěsći 
(wón wóstanjo aktiwny až do 04. měrca 2026, zeger 
19:00). Stajenje póžedanja pśez telefon njejo pśiwdane.

	 �Gaž póžedaŕ dopokažo, až jo njezjapki schórjeł a 
njamóžo pśiś do wuzwólowańskeje rumnosći abo gaž 
to by jogo pśeliš mócnje wobśěžkało, ga móžo wón 
to póžedanje stajiś hyšći až do dnja wuzwólowanja, 
zeger 15:00 (głowne wuzwólowanje: 8. měrc 2026; do-
wuzwólowanje 22. měrc 2026).

	 �Chtož swójo wuzwólowaŕske łopjeno jo zgubił, njedo-
stanjo žednogo nowego wěcej. Gaž wósoba z wuzwólo-
waŕskim pšawom wěrnosćiwje wobwěsćijo, až to ska-
zane wuzwólowaŕske łopjeno za wuzwólowanje 
landrota / landrotki (krajnego raźca / krajneje raź-
cowki) wokrejsa Sprjewja-Nysa a za wuzwólowan-
je głownoamtskego šołty / šołtowki města Baršć 
(Łužyca) njejo k njej pśišło, ga smějo se jej nowe 
łopjeno wuźěliś až do 8. měrca 2026, zeger 15:00.

	 �Wósoby z wuzwólowaŕskim pšawom, ako njestoje we 
wuzwólowaŕskem zapisu, mógu dla winow, ako wu 
wumjenjone we póstawku 4.2 a) do c) póžedanje wó 
wuźělenje wuzwólowaŕskich łopjenow za wuzwólo-
wanje landrota / landrotki (krajnego raźca / krajneje 
raźcowki) wokrejsa Sprjewja-Nysa a za wuzwólowanje 
głownoamtskego šołty / šołtowki města Baršć (Łužyca) 
stajiś hyšći až do zeger 15.00 na dnju wuzwólowanja 
(głowne wuzwólowanje: 8. měrc 2026. dowuzwólowan-
je: 22. měrc 2026). 

	 �Chtož co póžedanje za drugu wósobu stajiś, musy z 
prědkpołoženim pisneje połnomócy dopokazaś, až ma 
k tomu pšawo. Zbrašone wósoby mógu to póžedan-
je stajiś z pomocu drugeje wósoby, ku kótarejž maju 
dowěru.

5.	�Gromaźe z běłym wuzwólowaŕskim łopjenom za wuz- 
wólowanje landrota / landrotki (krajnego raźca / 
krajneje raźcowki) wokrejsa Sprjewja-Nysa dostanjo 
wósoba z wuzwólowaŕskim pšawom:

	 ● amtski běły zgłosowaŕski lisćik,
	 ● �amtsku běłu wobalku za zgłosowaŕski lisćik (nutśi-

kownu wobalku),
	 ● �amtsku swětłozelenu wobalku za wuzwólowaŕski list 

(wenkownu wobalku) z adresu, na kótaruž dej se ten 
samy list slědk pósłaś,

	 ● �informaciske łopjeno za głosowanje z listom.
	 �Gromaźe z běłym wuzwólowaŕskim łopjenom za wuz- 

wólowanje głownoamtskego šołty / šołtowki města 
Baršć (Łužyca) dostanjo wósoba z wuzwólowaŕskim 
pšawom:

	 ● �amtski swětłožołty zgłosowaŕski lisćik,
	 ● �amtsku swětłožołty wobalku za zgłosowaŕski lisćik 

(nutśikownu wobalku),
	 ● �amtsku swětłowioletnu (wenkownu) wobalku za 

wuzwólowaŕski list z adresu, na kótaruž dej se ten 
samy list slědk pósłaś,

	 ● informaciske łopjeno za głosowanje z listom.
	 �Za kužde wuzwólowanje wósebje – k prědnemu to 

wuzwólowanje landrota / landrotki (krajnego raźca / 
krajneje raźcowki) wokrejsa Sprjewja-Nysa a k druge-
mu to wuzwólowanje głownoamtskego šołty / šołtowki 
města Baršć (Łužyca) – dej se jaden wuzwólowaŕski 
list wótpósłaś abo na pódanem amśe wótedaś. Pśi tom 
deje se nałožyś te górjejce wumjenjone wobalki za zgło-
sowaŕske lisćiki a za wuzwólowaŕske listy we wšakich 
barwach.

	 �Chtož co wuzwólowaŕske łopjeno a pódłožki za głoso-
wanje z listom za drugu wósobu wótholiś, ten musy z 
prědkpołoženim pisneje połnomócy dopokazaś, až ma 
pšawo k tomu. Na póžedanje musy ten połnomócnik se 
wupokazaś.

	 �Pśi głosowanju z listom musy wuzwólowaŕ/wuzwólo-
waŕka swój kuždy wuzwólowaŕski list ze zgłosowaŕskim 
lisćikom a wuzwólowaŕskim łopjenom za casa wót-
pósłaś, tak, aby ten samy dojšeł tam nanejpózdźej na 
dnju wuzwólowanja až do zeger 18:00.

	 �Wuzwólowaŕske listy – tak ako za wuzwólowanje lan-
drota / landrotki (krajnego raźca / krajneje raźcowki) 
wokrejsa Sprjewja-Nysa tak teke za wuzwólowanje 
głownoamtskego šołty / šołtowki města Baršć (Łužyca) 
– pśepósćelu se we Nimskej dermo jano pśez Nimski 
post AG  (Deutsche Post AG) a mimo wósebneje formy 
transporta. Wóni mógu se teke wótedaś na zastojnst-
wje, kótarež jo na wuzwólowaŕskem lisće napisane.

Baršć (Łužyca), 31. januar 2026

Simone Taubenek	
šołtowka


